
13. Kap.
St. Johannes






4 Ja dam issuras gærbmaš si rokkadalle, mi spiri famo addam læi; ja spiri si rokkadalle, ja celkke: gi læ nuftgo spiri? gi matta dam vuosstai soattat?

5 Ja njalbme sunji addujuvui goargo saǥaid ja bilkadusa sanid sardnot; ja fabmo sunji addujuvui daǥoid dakkat guoft ja njællja loǥe mannod.

6 Ja njalmes dat ravasti Ibmel bilkedet, su nama bilkedet, ja su paulun, ja sin, guđek almest assek.

7 Ja sunji addujuvui basse oskolaǯai vuosstai soattat, ja sin vuoittet; ja fabmo sunji addujuvui juokke sokkagodde bagjel, ja juokke njuofčamgiela, ja buok olbmui vuosstai.

8 Ja si dam rokkadallamen læk, buokak, guđek ædnam ald assek, gæi namak, mailme algo bigjujume rajast, æi labba, dam goddujuvvum, ællem girjai čallujuvvum læk.

9 Jos gæstege bæljek læk, son gullus!

10 Jos guttege giddagassi čokke, son giddagassi boatta; jos gutteg mikin godda, son mikin goddujuvvut galgga. Dast læ basse oskolaǯai gierdavašvuotta ja ossko.

11 Ja nubbe spiri ædnamest bagjanæmen oidnim, ja guoft čoarvek sust læiga nuftgo labbast, ja dat sarnoi nuftgo dat issuras gærmaš.

12 Ja vuostas spiri obba famo dam čalmi audast dat adna, ja dakka, atte ædnam, ja guđek dam ald assek, vuostas spiri rokkadallek, gæn jabmem havve buorreduvui.

13 Ja stuorra ibmašid dat dakka, atte dat vela

